
TRADITIONS AND CUSTOMS RELATED TO BREAD IN THE JIZZAKH REGION 

 

Abstract. This article explores ideas and observations about traditions and customs related to bread in the 

Jizzakh region. Historically, various ancient religions and religious beliefs prevailed in this area until the advent of 

Islam in Central Asia. Understanding the essence of historical conditions and natural events of our ancestors led 

to the emergence and development of many religious beliefs, contributing to the emergence and spread of ancient 

religious views and beliefs such as totemism, animism (magic), superstitions related to spirits and 

zoroastrianism[1]. As a result, ancient religious concepts and mythological beliefs were glorified with 

characteristics such as animal worship, life-giving deity, and ancestral head. 

Keywords: Jizzakh region, geographical location, traditions and customs, religious beliefs, paganism, rituals 
related to bread, primitive beliefs, population of the region. 

 
 

Тилавбаев Мухаммад 

Джизакский государственный педагогический университет 

Преподаватель кафедры дистанционного образования  

по социально-гуманитарным наукам 

Аннотация. В данной статье рассматриваются мысли и наблюдения относительно традиций и 

обычаев, связанных с хлебом в регионе Джизак. Исторически здесь преобладали различные древние 

религии и религиозные верования до прихода ислама в Центральной Азии. Понимание сущности 

религиозных убеждений, способствовавших появлению и распространению древних религиозных 

взглядов и убеждений, таких как тотемизм, анимизм (магия), суеверия, связанные с духами, и 

зороастризм[1]. В результате древние религиозные представления и мифологические убеждения 

восхвалялись черты, такие как почитание животных, божество, придающее жизнь, и предок-глава. 

Ключевые слова: регион Джизак, географическое расположение, традиции и обычаи, религиозные 
убеждения, язычество, обряды, связанные с хлебом, первобытные убеждения, население региона. 

 

DOI: https://doi.org/10.47390/SP1342V3I12.1Y2023N09   

 

Dolzarbligi. Hayvonlarning xonakilashtirilishi unga nisbatan diniy-mifologik 

tasavvurlarning rivojlanishi va ularning marosimiy hayotning bir qismiga aylanishiga sabab 

boʻlgan[2]. Yurtimizning turli tabiiy geografik mintaqalarida chorvachilikning turli sohalari 

qatori yilqichilik sohasi ham oʻziga xos tarixiy rivojlanish yoʻlini bosib oʻtgan. Bu jarayonda 

Jizzax vohasining oʻziga xos geografik joylashuv xususiyatlari ham qadimdan oʻtroq va yarim 

oʻtroq aholining shimoldan janubga, janubdan shimolga, sharqdan gʻarbga, gʻarbdan sharqqa 

tomon siljishlarida oʻziga xos etnomuloqot hududi, yaʼni oʻziga xos “kontakt makon” boʻlganligi 

xoʻjalik yuritish uchun mintaqada barcha qulay sharoitlarni yaratgan. Bu esa, hududda oʻziga 

xos xoʻjalik tarmoqlari, xususan chorvachilik va yilqichilikni doimiy va mavsumiy tarzda 

rivojlanishiga turtki boʻlgan va shu asnoda voha aholisi orasida ot bilan bogʻliq turli urf-odatlar, 

qarashlar va marosimlar shakllanishiga zamin yaratgan.  

Neolit va eneolit davrlaridan boshlab ibtidoiy jamoalarda otlar xonakilashtirila 

boshlangan. Otga sigʻinish bilan bogʻliq ilk udumlar Oʻrta Osiyoda Kaltaminor madaniyatiga 

mansub Darvozaqir makoni va janubiy Turkmanistondagi Namozgoh-VI yodgorliklaridan 

topilgan. Qozogʻistonda esa bunday jarayonlar eneolit davrida vujudga kelgan[3]. Qadimda 

koʻpgina xalqlarda jangchini oti, xotini, buyumlari, oziq-ovqatlari bilan birga dafn etish odati 

boʻlgan. Bunday marosimlar animistik tasavvurlar, inson ruhining u dunyoda ham yashashiga 

ishonch bilan bogʻliqdir. Xususan, Jizzax vohasida olib borilgan arxeologik izlanishlar 

jarayonida chorvadorlarga oid koʻplab mozor-qoʻrgʻonlarda jangchi turli buyumlar qatori oʻz 

oti bilan birgalikda dafn etilgan. 2007 yil avgust, oktyabr oylarida OʻzRFA Arxeologiya instituti, 

Jizzax ekspeditsiyasi tomonidan Zomin tumanida joylashgan chorvador koʻchmanchilar 

moddiy madaniyatiga mansub Gʻulbo mozorqo'rgʻonlari ochib oʻrganildi.  

Metodlar va oʻrganilganlik darajasi. Arxeolog F.Toshboyevning Jizzax vohasida Gʻulbo 

mozor-qoʻrgʻonlarida olib borgan qazuv-tadqiqot ishlari natijasida jasadlarni otda 

ketayotganga oʻxshash (poza vsadnika) yoki yarim otliq koʻrinishida dafn etish holati ularning 

hayotlari davridagi kasb-korlari va ot topinchi bilan ham bogʻliq boʻlgan. Chunonchi, Gʻulbo 

yodgorligi 2-mozor-qoʻrgʻonida jasad yoniga barcha jang qurollari qoʻyilib dafn etilgan 

marhum-suvoriyning qiyshayib “yarim otliq” koʻrinishida dafn etilganligi ham uning oʻz 

umrining katta qismini ot ustida oʻtkazganligiga ishoradir[4]. Qadimgi diniy tasavvurlarga koʻra 

marhumlarga u dunyoda ham ot xizmat qilishiga ishonilgan.  

Yuqorida keltirilgan otlarni muqaddas bilish bilan bogʻlik maʼlumotlarni “Avesto”, 

“Rigveda” kabi muqaddas kitoblarda ham koʻplab uchratish mumkin. Avestoda Mitra (Quyosh), 

keng yaylovlar, chiroyli otlar beruvchi iloh sifatida talqin etilib, u aravaga qoʻshilgan oq ot — 

tez chopar ot (ot- quyosh) qiyofasida ifodalangan. Otlarning kuchlisi va oq ranglisi yaxshi 

sanalgan deb taʼkidlanadi[5]. Rigvedada esa, tez chopar ot quyoshning aravasi, deb talqin etilib, 

egarlangan oq otdagi aravada quyosh xudosi Mitra keladi. Shuningdek, ikki ming yillar burun 

https://doi.org/10.47390/SP1342V3I11Y2023N09

Fargʻonaning samoviy otlari oʻzining yeldek uchishi bilan Sharq olamiga mashhur boʻlgan. Ular 

haqida turli xil rivoyatlar toʻqilgan, xususan, Xitoy solnomalarida bu otlarni “qon bilan terlashi” 

haqida afsona maʼlumotlar keltirilgan[6]. 

Tadqiqot natijalari. Ajdodlarimiz otni yetti xazinaning biri deb atashgan. Qadimda ot 

bilan bogʻlik qurbonlik keltirish faqat podsho va oliy nasab kishilarga atalgan boʻlib, u bilan 

bogʻliq udumlar eng muhim marosimlardan biri sanalgan. Turkiy xalqlarda vafot etgan qabila 

oqsoqollari va podsholarni koʻmishda otlar asosiy rol oʻynagan. Sayan-Oltoy xalqlari kuzgi teng 

kunlikda daryo qirgʻogʻida tayilga (toy — elga) marosimini oʻtkazishgan. Bu marosimda ular 

bobolari ruhiga bagʻishlab oq baʼzan sariq rangli ot soʻyib qurbonlik qilishgan. Marosim 

qatnashchilari ot niqobini kiyib toychoqni tasvirlashgan, bunda oʻtganlar ruhidan madad 

kutilgan[7]. Gerodot, skiflar quyoshga va oʻzlarining yetti xudolariga bagʻishlangan bayramlari 

hamda vafot etgan podsholarini xotirlash kunida otlarni qurbonlik qilishlari haqida maʼlumot 

beradi. Strabon ham massagetlarning quyoshga atab otni qurbonlik qilishlari haqida yozgan[8]. 

Otlarga sigʻinish dastlab uning boshi bilan bogʻliq holda shakllanib, bu urf odatlar butun 

Oʻrta Osiyo xalqlari etnografiyasida oʻzining yorqin ifodasini topgan. Mintaqa ot tabiatning 

oʻlish va tirilish kultini ifodalagan va u Siyovush (qora toychoq) deb atalgan. Otlar quyosh va 

osmon xudosi sifatida muhim rol oʻynagan. Skiflarning ish va jang qurollarida tez chopar ot, 

qanotli qush tarzida ifodalangan. Mashhur Amudaryo xazinasida aravaga qoʻshilgan turt ot 

tasviri mavjud. Saklarda otni burgut boshli, uchuvchi ot tarzida ifodalash keng yoyilgan[9]. X 

asr arab sayyohi Ibn Fadlan oʻgʻuzlarning otga sigʻinishlari haqida quyidagilarni yozgan: 

“Oʻgʻuzlar vafot yetgan kishilar uchun maxsus inshoot qurgach, uning boyligidan qatʼiy nazar 

yuzlab otlarni oʻldirib, ularning goʻshtini yeyishadi, oyogʻi, boshi va dumini esa terisi bilan 

qoldirishadi. Terilarni yogʻochga ilib bu otlar oʻlgan odamni narigi dunyoga olib boradi 

deyishadi”[10].  

Insoniyatning tarixiy taraqqiyoti bosqichlarida koʻchmanchi chorvachilik tarzidagi 

xoʻjalik shakli insonning eng yaqin koʻmakdoshi boʻlgan otlarni birinchi darajaga chiqargan. Bu 

avvalo, otlar barcha xususiyatlar bilan koʻchmanchi chorvadorlar yashashi va xoʻjalik 

yuritishiga toʻliq mos kelishi bilan bogʻlik. Otlar insonning bepoyon choʻlda uzoq masofani bosib 

oʻtishi, koʻchib yurishi hamda turli xil nizoli toʻqnashuvlarida eng yaqin koʻmakdoshi boʻlgan. 

Qishning qahrotonli kunlari choʻzilib chorva uchun ozuqa muammosi paydo boʻlganda esa yilqi 

qor tagidan oʻzi uchun yetarli yemish topa olgan. Bu esa xoʻjalik yuritishda koʻp muammo 

tugʻdirmagan. Shuning uchun otlarga sigʻinish va uni ilohiylashtirish kabi udumlar juda 

qadimdan shakllana borgan hamda yashab qolish va xoʻjalik yuritishdagi muhim ahamiyati 

tufayli otlar insonning eng yaqin koʻmakdoshi sifatida maʼnaviy hayot va u bilan bogʻliq urf 

odatlarda yuqori mavqega ega boʻlgan. Chorvaning qaysi turi bilan shugʻullanishdan qatʼiy 

nazar ular xoʻjaligida otlarga alohida eʼtibor qaratilgan. Bu avvalo, otlarning barcha 

xususiyatlariga koʻra koʻchmanchi chorvadorlar yashash tarzi va xoʻjalik yuritishiga toʻliq mos 

kelishi bilan, qolaversa, koʻchmanchi chorvadorlarda faqat suvoriy jangchilar faoliyat 

koʻrsatganligini hisobga olsak, ot ulugʻlanib uning muqaddaslashtirish darajasiga qadar 

koʻtarilganligi sababi yanada oydinlashadi.  

Ot bilan bogʻliq udumlar xalqimizning koʻp ming yillik tarixi davomida ajralmas 

qadriyatlariga aylanib ketgan. Ot bilan bogʻliq milliy sport turlarimizning koʻpchiligi xalqimiz 

tomonidan asrab-avaylab davom ettirib kelinmoqda. Ot bilan bogʻliq oʻyin va marosimlarni 

xalqimiz orasida hozir ham istaganicha uchratish va unga koʻplab misollar keltirish mumkin. 

Xususan, Jizzax vohasida milliy ot sport turi boʻlgan “Koʻpkari” musobaqasi qadimdan keng 

tarqalgan[11].  

Jizzax vohasining Gʻallaorol va Forish tumanlarida olib borilgan dala etnografik 

tadqiqotlarimiz jarayonida “Koʻpkari” milliy sport turi bilan uzoq paytdan beri shugʻullanib 

kelayotgan axborotchilar bilan suhbatlashib, koʼplab maʼlumotlarni yozib oldik. 

Axborotchilardan Sharipov Anvar akaning bergan maʼlumotlariga koʻra, koʻpkariga 

tayyorlanadigan ot may oyining oʻrtalaridan boshlab toki sentabr oyining oxirlarigacha 

bogʻlovda turadi. Otni bogʻlash ham alohida ahamiyat kasb etib, bitta chopqir ot bogʻlangan 

joyning yaqin atrofiga boshqa otni bogʻlash mumkin boʻlmagan. Buning sababi bir birini tepib 

shikast yetkazib qoʻyishni oldini olishdan tashqari otlarning ruhiy salomatligiga yomon taʼsir 

oʻtkazmaslik ham maqsad qilingan va bunday bogʻlanish “yakka qoziq” usuli deb atalgan.  

Bundan tashqari otni bogʻlovda saqlagan paytda uni minish, joyidan siljitib aylantirish 

mumkin boʻlmagan. Ot bogʻlovdan chiqarilgandan soʻng uning badanini qizdirishgan va shu 

asosida otning ichki organlari tashqi muhitga moslashtirilgan. Bu jarayonda otni olis masofaga 

minish, chopish va uzoq aylantirishga yoʻl qoʻyilmagan. Buning sababini axborotchilarimizdan 

biri Abduxalil Gadoyevning taʼkidlashlaricha- ot bogʻlovda turgan payti uning ichki organizmi 

moy yigʻib semirib boradi va kam harakat qilgani uchun tanasi qotib qoladi, agarda bogʻlovdan 

chiqishi bilanoq uni uzoq masofaga choptirilsa yoki unga ogʻir yuk ortilsa uning bogʻlov 

davomida yigʻgan moyi (chorbisi) yirtilib ketishi mumkin-deb hisoblashgan[12].  

Otda uchraydigan turli xil kasalliklarni ham mahalliy aholi orasida hozirgi kunga qadar 

anʼanaviy usulda davolash usullari saqlanib qolgan boʻlib, xususan, qabuz (peshob chiqarmay 

qolish) kasalligida otni uch marotaba qabristonni aylantirish, choʻpon tayogʻini uch marotaba 

otning tagidan olib oʻtish bilan davolashadi. Tuproqlab qolish, yaʼni tuproq yeb qoʻyish 

kasalligida otning burun qismidagi (naquna) togʻoy bilan dum qismidan kesilgan, oʻz navbatida 

ogʻriqqa chidolmagan ot kuchanib ichidagi tuproqni chiqarib yuborgan. Tuproqlash kasalligini 

davolash uchun xalq tabobatida silovsinning tirnogʻi qaynatib berilgan, shuningdek, koʻk yoʻtal 

kasalligida koʻk qargʻaning patini suvga chayqab ichirilgan yoki koʻk lattani isiriqqa qoʻshib 

tutatib, otning boshidan aylantirilgan. Ot damlab qolganda esa uning naqunasi yaʼni burun 

qismida oʻsuvchi eti kesilgan[13]. Ot birorta joyda jarohatlansa yoki yarador boʻlsa unga sariq 

yogʻni qizdirib sepishgan. Otlarda koʻp uchraydigan burun qismidagi tagʻoy oʻsib ketsa, nafas 

olishi qiyinlashgan va bunday vaziyatlarda tagʻoy qismi kesib tashlash natijasida otnig nobud 

boʻlishining oldi olingan[14]. Ot tugʻilgan paytda toychoq oʻzining soʻrgʻichi bilan tugʻilgan. 

Agarda soʻrgʻich oʻz vaqtida olinmasa uni poylab turuvchi qush olib ketgan. Soʻrgʻich ham oʻz 

navbatida ogʻiz kasalliklariga, baʼzi toshma yaralarga daʼvo boʻlib, uni mahalliy aholi qurutib 

dori sifatida foydalanishgan. 

Voha aholisi tomonidan nafaqat kasalliklarni davolash balki uni oldini olish borasida 

ham bir qancha odatlar saqlanib qolingan. Masalan ot boqilgan uyda tovuq boqilmagan. Buning 

sababi tovuq goʻnggi ot uchun eng zaxarli vosita hisoblangan. Otni tovuq goʻngi zaxaridan 

saqlash uchun unga beriladigan yem xashakni ham hatto tom ustida saqlashgan. Otlardagi turli 

kasalliklarning oldini olishda asosan andiz oʻsimligi bilan ozuqalantirish orqali kasalliklar oldi 

olingan. Andiz ildiz mevasi maydalanib, yemga qoʻshib berilgan. Bugungi kungacha saqlanib 

qolgan urf-odatlardan yana biri bu otga koʻz tegishini oldini olish bilan bogʻliq boʻlib, unga koʻz 

tegdi deb tushunilgan vaqtlarda uning peshonasiga tuxum otiladi yoki boshidan isiriq tutatib 

aylantiriladi. Bundan tashqari turli balo qazo, yomon koʻzlardan saqlanishi uchun unga isiriq 

donlari, sedana, qatron bilan tumor tikilib peshonasiga taqib qoʻyiladi[15].  

Mahalliy aholi orasida otning boshqa uy hayvonlarida kam uchraydigan 

xususiyatlaridan kelib chiqib, u bilan munosabatga kirishish jarayonida hamma amal qilishi 

lozim boʻlgan baʼzi taʼqiqlar ham mavjud boʻlib ular quyidagi koʻrinishlarda oʻz aksini topadi. 

Axborotchilarimiz bergan maʼlumotlarga koʻra ot asosan tun yarimdan oʻtgandan soʻng kovush 

qaytaradi. Uni boʻriga oʻxshab oʻtirib kovush qaytargani, uyquga ketganini koʻrgan kishi boy-

badavlat boʻladi yoki baxtsiz voqeaga uchrashi toʻgʻrisidagi fikrlar keng tarqalgan boʻlib, ot 

yarim tunda uyquga ketgan paytda har xil ovozlar chiqarishini inobatga olib, kechasi otning 

yoniga borishda yolgʻiz bormaslik va zaruriyat tugʻilganda uning yoniga borishdan oldin ovoz 

chiqarib, otni ogohlantirib borish tavsiya qilinadi.  

Xulosa. Xulosa sifatida taʼkidlash oʻrinliki, xalqimiz orasida otni “Yigitning qanoti”, “yetti 

xazinaning biri”, “tilsiz odam”, “uy hayvonlarining podshosi” deb atashlari, yosh bolalarga 

nisbatan toychok, toy, toy bola kabi erkalash koʻrinishidagi qoʻshimcha nomlanishlar qoʻshib 

aytilishi negizida ham otlarni ulugʻlash bilan bogʻliq udumlar yotibdi. Shuningdek, kishilar 

orasida ot bilan bogʻliq afsona, rivoyat maqol va har xil suhbatlarni koʻplab uchrashi ham 

ajdodlarimizning qadimdan ushbu jonivorni muqaddas sanab, eʼzozlab kelganligi anglanadi. 

